
U20 WM 2026 – MONTCHANIN (FRANCE) | 7.08. – 8.08.2026 
 
 
 

 
 

 
U20 vun der Section des jeunes iwwerzeegt mat enger staarker 9. Plaz bei der 
Weltmeeschterschaft zu Montchanin. 
 
Eis Section des jeunes huet Lëtzebuerg an d’FLPS mat vill Asaz a Teamgeescht op der U20-
WM a Frankräich vertrueden. Fir dat jonkt Team, dat eréischt zanter engem Joer an dëser 
Form zesumme fëscht, war dës éischt WM en enorme Succès an eng wäertvoll Erfahrung. 
 
Eng intensiv Trainingswoch voller Taktik an Adaptatioun 
 
Virum grousse Match stoung eng ustrengend Trainingswoch um Programm, wou eis Fëscher 
d'Gewässer zu Montchanin an d'Behuelen vun de Fësch hu misse kennenléieren: 
 

• Den Optakt: No engem schwieregen éischten Dag an der Box 9 konnt d'Team 
d'Gewiichter um Enn op villverspriechend 670 g bis 1.990 g bréngen (dorënner dräi 
kleng Welsen tëscht 300 an 400 Gramm). 

 
 

• Konstant Steigerung: Um zweeten Dag an der Box 5 huet eis Ekipp richteg Gas ginn. 
All Fësch gouf direkt gezielt: Mat ganz 330 Katzenwelse war d'Zefriddenheet am Team 
grouss. Och de schwieregen Sektor A um drëtten Dag huet d'Equipe mat super 
Stéckzuele gemeeschtert. 

• De leschte Schlëff: Am leschten Training an der praller Sonn (Sektor D, Box 12) gouf 
d'Strategie belount. D´Ekipp huet de laang gesichte "Bonus-Fësch" (Karpen) gefangen. 
D'Gewiichter vum Dag: Brian (6.570 g), Maik (4.340 g), Pit (2.740 g) a Lilly (1.680 g). 
 

 
Zwee Deeg Réckgrat an Disziplin um héchsten Niveau 
 
Am éischten offizielle Match-Dag huet eis Selektioun direkt gewisen, wat an hinnen stécht. Mat 
enger staarker a konsequenter Fëscherei hu si sech déi 8. Plaz an der Gesamtwäertung 
geséchert – een exzellent Zwëschenresultat op dësem héijen internationale Niveau. 
Am zweeten an entscheedenden Dag gouf d'Taktik op d'Prouf gestallt. Wärend aner Natiounen 
voll op de Risiko gaangen sinn an op grouss Karpen gewaart hunn (an um Enn dacks ouni 
Fësch do stoungen), ass Lëtzebuerg senger Linn trei bliwwen. Eis Fëscher hu fläisseg op de 
klenge Fësch gesat, fir reegelméisseg Gewiicht opzebauen. 
 
En absolut Top-Resultat zum Schluss 
 
Mat dëser disziplinéierter Leeschtung séchert sech Lëtzebuerg déi 9. Plaz an der Endtabell. 
De ganze Staff ass extrem houfreg op dës super Gesamtleeschtung, den Teamgeescht an 
d'Motivatioun vun eise Jonken am Laf vun der ganzer Woche. 
 
Merci 
 
E ganz grousse Merci geet un de komplette Staff fir déi exzellent Betreuung virum an um 
Waasser. E grousse Merci och un all d'Sponsoren, Frënn a Bekannten, déi eis Section des 
jeunes mat Material an Ënnerstëtzung dës onvergiesslech WM méiglech gemaach hunn. 

Ett sinn och Wette verluer ginn       . Déi Foto seet Alles. Ett war eng super Woch mat enger 

gudder Ambiance.                                         

 

 

 

 

 

 

 

 

 

 

 

 

 

 

 

 

 

 

 

Bis nächst Joer a Polen         


